
D’CSV ass 2023 ugetrueden, fir d’Land ze moderniséieren a besser fir d’Zukunft 
opzestellen. D’Regierung huet an dësem Sënn scho villes aus hirem Programm 
ëmgesat. An d’Deputéiert vun der CSV hunn dëse Prozess duerch hir legislativ 
Aarbecht an der Chamber konstruktiv a kritesch begleet. Zesumme gëtt eng Politik 
aus engem Goss gemaach – am Interessi vun Iech a vum Land. 

 Eng ganz Rei Verspriechen aus dem Walkampf goufen ëmgesat:
• D’Kafkraaft gouf gestäerkt duerch Upassunge vun der Steiertabell
• �Geziilt Steiermesuren, gehéichte sozial Hëllefen a vereinfacht Prozeduren 

ënnerstëtze staark déi am meeschte vum Aarmutsrisiko bedrote Stéit
• �Fir d’Wirtschaft ze stäipen, gouf an Infrastrukturprojeten investéiert an 

d’Betribssteier erofgesat
• �Mat 51 Moossname ginn d’Erneierbar Energië méi séier ausgebaut
• �D’Sécherheet gouf gestäerkt duerch méi Polizisten a lokal Police-Unitéiten
• �Vereinfacht Prozeduren, fir méi a méi séier ze bauen, an den Opkafprogramm vun 

Neibau-Wunnenge goufen op de Wee bruecht.

D’CSV huet den Usproch, politesch Entscheedunge mat Courage a Verantwortung 
ze huelen, ëmmer mam kloren Zil, dat Bescht fir Lëtzebuerg a seng Mënschen 
z’erreechen. Grad a schwéieren Zäite brauch eist Land Courage fir nei Weeër ze 
goen an eng Politik, déi Stabilitéit, Zesummenhalt an eng sécher Zukunft fir jidderee 
garantéiert.

Mir komme bei Iech a géingen eis freeën, Iech op eisem Themen-Owend kënnen ze 
begréissen.

FRAKTIOUNSPRESIDENT

LAURENT ZEIMET
PREMIERMINISTER

LUC FRIEDEN



LINKS OP D’REGIERUNGSSITE  
VUM MARTINE HANSEN  

Ministesch fir Landwirtschaft, 
Ernärung a Wäibau

Ministesch fir Konsumenteschutz 

Sportsministesch

HEISCHTERGRONN,  
AGRARINGENIEURIN

MINISTESCH            

MARTINE HANSEN

•	 Am Beräich Konsumenteschutz 
gouf d’Sammelklo agefouert an am 
Sport eng onofhängeg Ulafstell fir 
Integritéit geschaf. 

•	 Dem Martine Hansen ass wichteg, dass de 
landwirtschaftleche Secteur erhalen an 
ënnerstëtzt gëtt, dass zesummen eng nohalteg 
a kompetitiv Landwirtschaft opgebaut gëtt. 
D’Liewensmëttelproduktioun a -sécherheet si 
wichteg Deeler vun der Resilienz. A well ee 
Politik just mam Terrain ka maachen, goufen 
de Landwirtschaftsdësch an de Wäibaudësch 
institutionaliséiert

•	 Déi wichtegst Projeten:

	- den Aktiounsplang fir de Generatiounswiessel, fir 
jonk Baueren a Wënzer bei Betribsiwwernamen 
ze ënnerstëtzen

	- d’administrativ Vereinfachungsmesuren am 
Wäibausecteur a bei der Astellung vu Saisons
aarbechter 

	- d’Entwécklung vun der Produktioun vun Uebst a 
Geméis a Zären

	- d’Sensibiliséierungsmoossname fir lokal  
Produiten a géint d’Liewensmëttelverschwendung

	- den nationale Plang fir d’Ënnerstëtzung vun der 
biologescher Landwirtschaft PAN-Bio 2030 an den 
1. Nationale Plang fir d’Ernärung



LINK OP DE CHAMBER SITE  
VUM JEFF BOONEN

D’Produktioun vu gesonde, 
bezuelbare Liewensmëttel 
an d’Diversitéit vun der 
Landwirtschaft musse 
weider gefërdert ginn.

„

“

CHAMBERAARBECHT:

•	 Als Spriecher fir Landwirtschaft a 
Liewensmëttelsécherheet huet de Jeff d’Wuert 
ergraff an Debatten, wéi déi iwwer gesond Iessen 
oder Obesitéit. Hie war Rapporter vu verschidde 
Gesetzer:

	- D’Reform vum Gesetz iwwer Déierekrankheeten 
hëlleft virzebeugen, fréi ze erkennen a séier ze 
reagéieren

	- D’ASTA kritt een neit Gebai an een neie Labo 
nieft der Akerbauschoul 

	- Mat 20 Milliounen Euro ginn Investitioune vu 
landwirtschaftleche Betriber a gréisser Zäre 
subventionéiert

	- D’Drénkwaasserversuergung gouf iwwert dat 
neit SEBES-Gesetz verbessert 

•	 Och am Beräich Energie an Energiesécherheet war 
hie Spriecher vu wichtege Gesetzer: 

	- Bei de Subside fir Photovoltaik-Anlage muss een 
näischt méi virfinanzéieren a bezilt just nach 
säin Deel vum Invest 

	- D’Regierung investéiert dëst Joer 150 Milliounen 
Euro an d’Netzkäschten, fir Stéit, Betriber an 
d’Industrie ginn esou d’Stroumpräisser erof 

	- D’Energieprimm gouf fir Leit mat niddregem 
Akommes verdräifacht 

•	 De Jeff huet och fir d’CSV zu anere Gesetzer 
geschwat: 

	- D’Zentral fir d’Akeef an d’Logistik am 
Gesondheetsberäich (CNAL) bedeit méi 
Effizienz, manner Käschten an e bessere Stock 
vu kriteschem Material  

	- D’Reform vun der Meeschterausbildung am 
Handwierk mécht nei Perspektiven op fir 
Jonker a fir Leit, déi sech eréischt méi spéit fir 
d’Handwierk decidéieren

Säin Accent wäert um Ausbau vun den erneierbaren 
Énergien an Energieinfrastrukture leien.

40, BIEKERECH,  
BAUER/AGRARINGENIEUR 

DEPUTÉIERTEN

JEFF BOONEN

KOMMISSIOUNEN: 

President vun der Kommissioun 
fir Landwirtschaft, Ernärung a 
Wäibau 

Member Kommissioun fir 
Wirtschaft, PME , Energie, 
Weltraum an Tourismus 

Member Kommissioun fir Santé 
a Sozialversécherung 

Member Kommissioun fir 
Educatioun, Kandheet a Jugend

Member Kommissioun fir 
Ëmwelt, Klima a Biodiversitéit

Member Kommissioun fir 
d’Exekutioun vum Budget



CHAMBERAARBECHT:

•	 Den Emile ass laangjärege President vum 
Gemengesyndikat Syvicol. Hie vertrëtt do 
d’Interessien net nëmme vun de Gemengen 
a Stied, mee virun allem vun de Bierger. 
D’Vereinfache vun de Prozeduren op all Niveaue 
vum Liewe muss onbedéngt virugedriwwe 
ginn, fuerdert hien. En excellente Service um 
Bierger kéint nëmme geleescht ginn, wann 
och déi kommunal Servicer nei definéiert a 
professionaliséiert ginn. Do dru géing geschafft 
ginn. Dat geplangten nationaalt Bautereglement 
an d’Grondsteierreform si wichteg, fir am 
Logement virun ze kommen 

•	 Als Spriecher fir de Beräich Mobilitéit begréisst 
hien, dass 1 Milliard Euro an d’Moderniséierung 
an den Ausbau vum Findel investéiert ginn. 
Aarbechte sinn ënnert anerem um Tower, dem 
Terminal a bei de Parkings-Méiglechkeete 
virgesinn. Fir d’Passagéier bedeit dat méi Confort 
a méi Sécherheet. Dernieft kréien och d’Awunner 
Hëllefe, wann si hir Haiser géint de Kaméidi 
isoléiere wëllen

	-  D’Gesetz fir déi zousätzlech Pëtrolslager ass 
gestëmmt 

•	 Am Beräich vun den ëffentleche Bauten huet hien 
zum Gesetzprojet geschwat, mat deem de Klierfer 
Lycée vergréissert gëtt:

	- Ronn 109 Milliounen Euro ginn hei investéiert. 
D’Schülerpopulatioun soll vun 800 Schüler op 
bis zu 1.580 uwuessen

Den Emile freet sech, weider Gesetzer am Beräich 
vum Transport an der Stroosseninfrastruktur, virun 
allem am Norden traitéieren ze kënnen.

LINK OP DE CHAMBER SITE  
VUM EMILE EICHER

KOMMISSIOUNEN: 

Vize-President vun der 
Kommissioun fir Mobilitéit an 
ëffentlech Bauten

Member Kommissioun fir 
Aussen- an Europapolitik, 
Kooperatioun, Aussenhandel a 
Groussregioun

Member Interieurskommissioun 

Member Kommissioun fir 
Wunnengsbau a Landesplanung

Member Defensekommissioun

Member Kommissioun fir 
d’Fonction publique

70, CLIERF, EKONOMIST,  
1. SCHÄFFEN 

DEPUTÉIERTEN

EMILE EICHER

Mir musse méi 
séier virukommen – 
d’Beschleunegung  
vun de Prozeduren 
ass essenziell.

„

“



LINK OP DE CHAMBER SITE  
VUM JEAN-PAUL SCHAAF

Kee Politiker gëtt 
vun de Leit all 
gewielt. Awer, wann 
ee bis gewielt ass, 
dann ass ee fir 
d’Leit all gewielt!

„

“

KOMMISSIOUNEN: 

Kommissioun fir Landwirtschaft, 
Ernärung a Wäibau 

Member Kommissioun fir 
Educatioun, Kandheet a Jugend 

Member Kommissioun fir 
Héichschoul, Fuerschung an 
Digitaliséierung

Member Petitiounskommissioun 

Member Kommissioun fir Famill, 
Solidaritéit, Zesummeliewen, 
Gläichstellung an Diversitéit 

Member Kulturkommissioun

CHAMBERAARBECHT:

•	 De Jean-Paul war Spriecher fir d’Gesetz iwwert de 
Museksunterrecht, dat ugepasst gouf. 

	- Hien huet begréisst, dass d’Gemengen an Zu-
kunft finanziell besser ënnerstëtzt, an d’Schoul
organisatioun an d’Offer vun de Coursen 
ugepasst ginn. Domadder gëtt de wäertvolle 
Museksunterrecht op méi sécher Féiss gestallt, 
mécht de Jean-Paul kloer. Dëst wier Bildungs-, 
Sozial- a Kulturpolitik an een Invest an d’Mën-
schen am Land

	- Hie wäert als Rapporter zum neie Bibliothéiksge-
setz schwätzen

•	 Hien huet fir d’CSV och zum neie Reglement fir 
d’Petitioune geschwat. Do gouf en neie Quorum 
vu 5.500 Ënnerschrëften agefouert, d’Websäit méi 
benotzerfrëndlech gemaach an e Verfaren agefouert, 
fir Petitionären ze identifizéieren. D’Petitioune 
sinn e wichtegt Instrument am demokratesche 
System - mat de neie Reegele ginn d’Rechter vun de 
Petitionäre gestäerkt, huet hie betount

•	 A sëllege parlamentaresche Froe weist de Jean-
Paul ëmmer erëm op kritesch Punkte virun allem 
am Norden hin: Stroossebau, Zuchstrecken, 
archeologesch Ausgruewungen, awer och 
Infrastrukturen am Sozial- an Educatiounsberäich 
si seng Sujeten

De Jean-Paul wäert säi Schwéierpunkt op 
d’Dossieren an der Familljepolitik leeën.

60, ETTELBRÉCK, ASSISTANT SOCIAL, 
1. SCHÄFFEN

DEPUTÉIERTEN

JEAN-PAUL SCHAAF



CHAMBERAARBECHT:

•	 Als President vun der Aarbechtskommissioun steet 
de Charel fir eng verantwortungsvoll a gerecht 
Aarbechtspolitik an huet och an zentralen Dossieren 
ewéi dem Mindestloun oder der Sonndesaarbecht kloer 
Positioun bezunn:

	- D’Upassung vum Mindestloun huet hien als Signal fir 
sozial Kohäsioun verstanen: Eng staark Gesellschaft 
weist sech dorunner, wéi se déi ënnerstëtzt, déi et am 
meeschte brauchen

	- Beim Thema Sonndesaarbecht huet hien net a 
Schwaarz-Wäiss geduecht, mee no engem verantwort-
leche Gläichgewiicht gesicht: tëscht wirtschaftlecher 
Realitéit an dem Recht op Rou, Familljeliewen a sozia-
lem Zesummenhalt

•	 Als President vun der Spezialkommissioun zur 
Caritas-Affär huet de Charel d’Aarbechten an 
d’Unhéierunge geleet, fir déi néideg Konklusiounen am 
Ofschlossrapport ze zéien

•	 Hien huet och a verschiddenen wichtege Justizdossiere 
Stellung geholl:

	- D’Reform vum Adoptiounsrecht huet Dieren opge-
maach: Och net bestuete Koppelen an Eenzelpersoune 
kënnen haut engem Kand e séchert Doheem ginn

	- D’Justiz gouf mat den néidege Mëttel an effikasse, 
modernen Instrumenter gestäerkt, fir schwéier Krimi-
nalitéit konsequent ze bekämpfen

•	 Als President vun der Sportskommissioun setzt de 
Charel sech fir staark Sportsveräiner an e liewege 
Benevolat an, well dëst Engagement d’Réckgrat vun 
eiser Sportswelt ass

Och an Zukunft wëll de Charel déi verschidden Dossiere 
mat Rou a Verantwortung begleeden an de Lëtzebuerger 
Modell weider stäerken.

KOMMISSIOUNEN: 

President vun der 
Aarbechtskommissioun

President vun der 
Sportskommissioun

President vun der 
Spezialkommissioun „Caritas“

Member an der 
Justizkommissioun 

Member an der Kommissioun fir 
Mobilitéit an ëffentlech Bauten

Member an der Institutiouns- a 
Reglementskommissioun

39, DIKRECH, JURIST,  
BUERGERMEESCHTER

DEPUTÉIERTEN

CHAREL WEILER

De Sozialdialog ass 
Deel vun eiser DNA. 
En ass d’Fundament 
vum soziale 
Fridden an dem 
Zesummenhalt an 
eiser Gesellschaft.

„

“
LINK OP DE CHAMBER SITE  
VUM CHAREL WEILER 



CSV an der Chamber
13, rue du Rost 
L-2447 Luxembourg
Tel. : +352 47 10 55 1 
Email : csv@chd.lu
www.csv.lu

MAT EIS DISKUTÉIEREN:
JOËLLE FERBER, ADMINISTRATEUR  
LEADER-BÜRO EISLÉCK
MARC JACOBS, GEMÉISBAUER
JEAN-MARIE NEUBERG, GENERALDIREKTER 
BÄCKEREI JOS & JEAN-MARIE
PAUL „BISI“ BISENIUS, GESCHÄFTSFÜHRER 
VUN DER MENUISERIE FELLENS, PRESIDENT 
GUICHET UNIQUE PME 

Dir sidd häerzlech invitéiert, fir Iech mat Ärem Premierminister  
Luc Frieden, mat Ärer Ministesch fir Landwirtschaft Martine Hansen  
a mat Ären Deputéierten auszetauschen – fräien Entrée, Umeldung  
net néideg.

•	Eng Chance fir Liewensmëttel aus dem ländleche Raum

•	Perspektive fir d’Landwirtschaft an déi jonk Baueren

•	Chancë fir d’Betriber am ländleche Raum

DËNSCHDEG, DE 14. ABRËLL,  
20 AUER AM HOTEL LEWECK  

LËPSCHTER DÄLLT, LËPSCHENT 

Version 
française

A N  D E R  C H A M B E RA N  D E R  C H A M B E R

AM DIALOG

KUCKT OCH D’CSV OP SOCIAL MEDIA

